Fil-Qorti tal-Magistrati (Malta)

Bhala Qorti ta® Gudikatura Kriminali

Magistrat dottor Aaron M. Bugeja M.A. Law, LL.D. (melit)

I1-Pulizija
\£]

Christopher Abela

[I-Qorti rat l-imputazzjoni migjuba kontra Christopher Abela
ID186269M li permezz taghha huwa gie akkuzat talli fit-8 ta” Gunju 2013
ghall-habta tal-03:30 bhala :

(a) “persuna responsabli u f'ismek jinsab l-istabiliment tat-Taboo Bar
li jinsab Triq Bormla, paola ksirt il-kundizzjonijiet tal-licenzja
tieghek billi zammejt il-hanut tieghek miftuh wara is-01:00hrs
b’hekk operajt l-imsemmi hanut minghajr licenzja tal-
Kummissarju tal-Pulizija jew awtorita kompetenti;

(b)u aktar talli fl-istess data, hin u lok bhala persuna li f'isemek

ghandek l-istabbiliment Taboo wine Bar ippermettejt li tindaqq



muzika amplifikata wara il-hin, u dan bi ksur ta Il-istess

kundizzjonijiet.

Rat l-atti tal-kawza;

Rat id-dokumenti u semghet il-provi prodotti.

Ikkunsidrat : -

[lli I-imputazzjoni f'dan il-kaz hija bazata fuq allegat ksur tar-regolament
numru 36 tal-A.L. 1 tal-2006 li jippreskrivi l-hinijiet tax-xoghol ghal
postijiet kummercjali nonche r-regolament numru 13 tal-istess avviz

legali li jippreskrivi dettalji dwar il-partikolaritajiet tal-licenzi.

II-Qorti hija konsapevoli mill-fatt li bejn il-parte civile u l-imputat
zviluppat kontroversja li sfocat f'ammont kbir ta” kwereli u kawzi kontra
l-imputat mill-parte civile. Din il-Qorti ghalhekk gabret flimkien dawk
il-kawzi kollha li kienu jittrattaw l-istess meritu bejn l-istess partijiet u
ghazlet 1i tittrattahom kollha flimkien ghall-ekonomija tal-gudizzju.
Inoltre, il-Qorti kienet sa mill-bidu nett, fil-prezenza tal-partijiet

debitament assistiti, ordnat sabiex ix-xiehda tal-parte civile, r-



relazzjonijiet tal-Professur Joseph Agius u r-rapprezentant tal-Awtorita
ta’” Malta dwar it-Turizmu ikunu mehuda b’xiehda f'dawk il-kawzi
kollha li kienu jinvolvu lill-imputat u l-parte civile u li 1-Qorti ordnat li
ghandhom jigu mismugha kontestwalment, naturalment safejn tali
xiehda kienet applikabbli u dan ghall-fini tal-ekonomija tal-gudizzju u

tal-hin stante n-numru kbir ta’ kawzi li kienu gew intavolati.

Mill-assjem tal-provi migbura f'dan il-kaz, mhux tal-anqas mill-affidavit
ta’” PS1887 Omar Zammit, il-Qorti tqis 1i 1-Prosekuzzjoni rnexxielha
tipprova l-kaz taghha lil hinn minn kull dubju dettat mir-raguni.
Jirrizulta li l-imputat kien miftuh ghan-negozju wara 1-hin regolamentari
filwagqt li aghar minn hekk huwa kien gieghed idoqq muzika amplifikata
wara l-hinijiet li huwa kien awtorizzat li jaghmel dan. Skont ir-
regolament 36 tal-A.L. 1 tal-2006 (u li jaghmel riferenza ghal paragrafu 3
tat-Tielet Skeda), stabbilimenti tal-catering (u 1-Qorti hija wkoll konvinta
mill-licenza ezibita u konfermata li 1-fond gestit mill-imputat huwa
licenzat bhala stabbiliment tal-catering) jista’ jinzamm miftuh f'kull
gurnata sas-01:00. Dan ir-regolament ghalhekk ma giex osservat mill-
imputat stante li gie soddisfacentement ippruvat li kien ghadu miftuh

wara s-01:00.

Inoltre jirrizulta wkoll li skont ir-regolamenti 13 tal-Avviz Legali 1 tal-

2006 (u l-paragrafu 10 tat-Tieni Skeda li ghalih jaghmel riferenza) u r-



regolament 38(2)(c) tal-istess Avviz Legali moqrija flimkien juru li
stabbiliment bhal dak tal-imputat ma setghetx tindaqq muzika
amplifikata fih wara 1-23:00 u mix-xiehda tar-rapprezentant tal-MTA

limputat ma kellux licenza biex idoqq muzika amplifikata oltre 1-23:00.

Decide

Li ghar-ragunijiet premessi qeghda ssib lill-imputat hati fir-rigward tal-
imputazzjonijiet kontestati lilu u wara li rat ir-regolamenti 13 tal-A.L. 1
tal-2006 (u li 1-paragrafu 10 tat-Tieni Skeda jaghmel riferenza ghalih)
nonche r-regolament 36 tal-A.L. 1 tal-2006 (u li ghalih jaghmel riferenza
l-paragrafu 3 tat-Tielet Skeda) u r-regolament 38(2)(c) tal-istess Avviz
Legali u r-regolament 53 tal-istess Avviz Legali 1 tal-2006, kif ukoll I-
Artikoli 18 u 20 tal-Kapitolu 441 tal-Ligijiet ta” Malta tikkundanna lill-
hati ghal ammenda ta” hames mitt euro (€500) u ai termini tal-Artikolu
20 tal-Kapitolu 441 tal-Ligijiet ta” Malta qeghda tissospendi l-licenza
moghtija lill-imputat f'dak li ghandu x’jagsam mal-esercizzju ta” dik 1-
attivita” kummercjali zvolta mill-istabbiliment de quo ghal perjodu ta’

xahar.

Moghtija fl-4 t'Ottubru 2016 fil-Qrati tal-Gustizzja, Valletta.



Aaron M. Bugeja



